
GOUVÈNÈ CUOMO ANONSE KONFIMASYON KOMISYONÈ PORT AUTHORITY  

Ansyen Sekretè Deta NY Basil Paterson ak Ansyen Majistra Adjwen Vil New York Kenneth Lipper 

Konfime kòm Komisyonè Port Authority 

 

Gouvènè Andrew M. Cuomo te anonse jodi a Sena Eta New York la konfime Basil A. Paterson ak Kenneth 

Lipper kòm Komisyonè Port Authority New York ak New Jersey a (PANYNJ).  

“Port Authority New York ak New Jersey a jwe yon wòl enpòtan pou ekonomi downstate la epitou mwen 

konnen Basil ak Ken pral repezante de adisyon esepsyonèl nan Konsèy Komisyonè li a,” te deklare 

Gouvènè Cuomo. “M aplodi toulede pou konfimasyon yo epi m ap tann pou yo kòmanse ede gide Port 

Authority pandan l ap kontinye modènize vast enfrastrikti li yo nan yon fason ki pi ekonomik posib.”  

Basil A. Paterson te di konsa, “Mwen remèsye Gouvènè Cuomo pou opòtinite sa li ban mwen pou m 

retounen nan Konsèy Komisyonè Port Authority a. M ap tann pou m syeje ak kòlèg Komisyonè mwen yo, 

epi mwen angaje m pou amelyore sèvis Port Authority yo pandan l ap lite pou ede rejyon an mache pi 

byen pase anvan.”  

Kenneth Lipper te di konsa, “Mwen vle remèsye Gouvènè Cuomo pou opòtinite sa li ban mwen pou 

syeje nan Konsèy Komisyonè Port Authority a. Gouvènè a fè gwo pwogrè nan restore konpetans 

gouvenman eta a sou twa lane ki sot pase yo. Mwen onore pou m rantre nan Konsèy Port Authority a 

epi m ap tann pou m travay ak kòlèg Komisyonè mwen yo pou konstwi yon Port Authority ki pi solid, pi 

bon ak pi efikas pou moun New York ak New Jersey.”  

“Gouvènè Cuomo seleksyone de moun esepsyonèl pou syeje nan Konsèy Komisyonè  Port Authority a,” te 

deklare Vis Prezidan Scott Rechler. “Esperyans konbine Basil Paterson ak Kenneth Lipper nan zafè imobilye, 

finans ak travay  pral itil anpil pandan n ap kontinye fè refòm enpòtan nan òganizasyon, ak tou vanse ak 

yon plan envestisman anbisye pou restore enfrastrikti rejyon nou an, mete ayewopò nou yo nan 21yèm 

Syèk la ak yon nouvo Bilding Tèminal Santral nan LaGuardia Airport, fini rekonstriksyon Lower Manhattan 

nan sit World Trade Center a epi kontwi yon nouvo Goethals Bridge nan ane kap vini yo.”  

“Mwen kontan akeyi Komisyonè Paterson ak Lipper nan Port Authority a pandan n ap kontinye travay pou 

reyalize objektif Gouvènè Cuomo defini yo,” te deklare Direktè Egzekitif Port Authority, Pat Foye. “Espètiz 

yo pral vital pandan n ap kontinye transfòme ajans lan epi retounen nan prensipal misyon nou ki se 

konstriksyon ap opere enfrastrikti transpò enpòtan ak sèvi kòm yon motè ekonomik pou rejyon an.”  

Basil Alexander Paterson se yon manm kabinè avoka Meyer, Suozzi, English & Klein ak Ko-Prezidan 

pratik Travay kabinè an.  

Mesye Paterson se moun Harlem ak  yon ansyen Senatè Eta New York, kote li te genyen premye 

eleksyon li nan lane 1965. Yon ansyen Majistra Adjwen Vil New York pou Relasyon Travay ak Pèsonèl, li 

te nonmen kòm premye Sekretè Deta ameriken nwa New York nan lane 1979. Li te syeje nan Konsèy 

Komisyonè Port Authority a deja ant 1989 ak 1995. Mesye Paterson te pwofesè tou nan State University 

of New York nan New Paltz, Fordham University School of Education, ak Hunter College. Li se yon ansyen 

elèv St. John’s University nan Queens de fwa.  

Kenneth Lipper pote plizyè lane esperyans nan jesyon sektè piblik ak prive ak bank envestisman nan 

Port Authority a. Depi lane 1987 li te travay kòm Prezidan ak Direktè Jeneral Lipper & Co. LLC, yon 

konpayi jesyon envestisman ak bank envestisman. Li se tou Direktè CNH Global NV, yon konpayi agrikòl 

ak konstriksyon depi lane 1996.  

Anvan sa, Mesye Lipper te Vis Prezidan Egzekitif ak Konseye Senyò premye konpayi imobilye mondyal 

Cushman & Wakefield. Li te travay tou kòm Konseye ak Majistra Adjwen Vil New York anba Majistra Ed 

Koch, epi li se yon ansyen pwofesè adjwen nan Columbia University’s Graduate School of International 

and Public Affairs. 

